
Nunatta Karsiata 2015-imut naatsorsuutaasa Inatsisartunit akuerineqarnissaat pillugu 

Inatsisartut aalajangiiffigisassaattut siunnersuut. 

 (Aningaasaqarnermut Aatsitassanullu Naalakkersuisoq) 

 

Siumumiit siullermik Nunatta karsiata 2015-imut naattorsutai maanna naammassisimalersut,  

arlalittigut nuannaarutissartaqartut oqaatigissuarput. 

 

Ilaatigut Siumumiit nunaannaarutigaarput Pisortanit akuerisaasut kukkunersiuinermi suliaqartut 

Nunatta karsiata 2015-mut naatsorsuutaat immikkut mianersoqqussutinik 

oqariartuuteqarfiginngimmassuk, tamanna pitsaasutut nalilerparput. 

 

Aammattaaq sinneqartoorneq annertooq pittaasutut nalilerparput, missingersuusiornermi 

amingartoornissaq naattorsuutaanikuugaluartoq. Tassalu amingartoornissaq ingerlatsinermut 

sanaartornermullu missingiunnikuuvoq 64 mill. koruuninut. Naattorsueqqinnaarnerilli takutippaat 

137 mill. koruuninik sinnertartooruteqartoq. 

 

Pittanngoriaat 200 mill. koruunik sinnilik assigiinngitsunik peqquteqarpoq. 

Ilaatigut aningaasartuutit assigiinngitsunut annikinnerusimapput missingiummiik, akileraarutitigut 

isertitat ilimagisamiit annertunerupput, ikiorsiissutillu annikinnerullutik. Tamakku aamma 

tikkuussipput nunatta aningaasaqarnerata pittannguallassimaneranut, minnerunngitsumik aalisarneq 

annertunermik nunatsinni ingerlanneqalermat uneqattaarani, aammalu akit pittaanerunerat 

ilalertuutaalluni. 

Maluginiarparput aamma imigassamik tupamillu akitsuutit missingiummiik annikinnerusut.  

Nuannaarutigaarput Nunatsinni imigassamik tupamillu atuineq suli annikilliartormat.  

Taakkua siunissami suli annikilliartornissaat sulissutaavoq, taamaammat tamanna eqqumaffissatut 

maluginiarparput. 

 



 

Kiisalu Siumumiit maluginiarparput Sanaartornermut Iluarsaassisarnermullu aningaasaateqarfik 

pillugu ukiumoortumik nassuiaat Inatsisartut upernaakkut ataatsimiinneranni 

saqqummiunneqartarnissaa siunnerfiusoq, suli saqqummiunneqanngimmat 2015-imoortoq, 

aammalu 2014-imoortoq suli saqqummiutinngittoq. 

Nunatsinni sanaartornerup aningaasarsiornikkut innuttaasorpassuarnut sunniuteqarnera 

nalunngilarput, allaammi inoqarfinni minnerni annertuumik malunnaateqarsinnaalluni, taamaammat 

sanaartornissamut iluarsaassinissamullu aningaasaliissutit killiffii qinikkatut akissussaafigalugit, 

killiffiinik qimerluuisinnaannginneq isornarluinnartutut oqaatigissuarput. 

Aningaasaliissutit killiffii takujuminarninngornissaat Naalakkersuisunut kaammattuugissuarput 

sulissutaasariaqartoq, maannakkummi ilisimaneqarpoq aningaasaliissutaareersut annertuallaat 

aningaasaateqarfimmut inissiinnarneqartartut, ilaatigut sivisuallaamik. 

Allaammi assersuutigalugu ilisimavarput 2014-imi sanaartornissamut iluarsaassinisamullu 

aningaasaliissutit 900 million koruunik sinnilinni, ukioq taanna atunnngittoorneqarput 500 million 

koruunit missaa. Tamanna inuiaqatigiinni praktikkerfissaaleqineq atuuttillugu, suliffissaaleqineq 

annertutillugu, pissusissamisoortut isiginanngilaq. 

 

Tamaattoq naggataatigut oqaatigissuarput Nunatta karsiata 2015-imut naattorsuutai ataatsimut 

isigalugit pittaasutut isigigatsigit. 

 

Qujanaq. 

Jens-Erik Kirkegaard, Siumut. 


